
A.L. 124 tal-2022

ATT DWAR IS-SAĦĦA PUBBLIKA
(KAP. 465)

Ordni tal-2022 li jemenda l-Ordni dwar l-Iżolament Personali ta’ 
Persuni li għandhom Dijanjosi

BIS-SAĦĦA tas-setgħat mogħtija bl-artikolu 27(ċ) tal-Att dwar
is-Saħħa Pubblika, is-Suprintendent tas-Saħħa Pubblika għamlet dan l-
ordni li ġej:-

Titolu u bidu 
fis-seħħ.

L.S. 465.30.

1. (1) It-titolu ta’ dan l-ordni hu l-Ordni tal-2022 li jemenda
l-Ordni dwar l-Iżolament Personali ta’ Persuni li għandhom Dijanjosi
u dan l-ordni għandu jinqara u jinftiehem ħaġa waħda mal-Ordni dwar
l-Iżolament Personali ta’ Persuni li għandhom Dijanjosi, hawn iżjed ’il
quddiem imsejjaħ l-"ordni prinċipali".

(2) Dan l-ordni għandu jidħol fis-seħħ fit-2 ta’ Mejju 2022:

A.L. 124 tal-
2022.

Iżda kwalunkwe att, deċiżjoni jew azzjoni meħuda qabel
id-dħul fis-seħħ tal-Ordni tal-2022 li jemenda l-Ordni dwar l-
Iżolament Personali ta’ Persuni li għandhom Dijanjosi għandhom
jibqgħu jkunu regolati mid-dispożizzjonijiet tal-Ordni dwar l-
Iżolament Personali ta’ Persuni li għandhom Dijanjosi kif fis-seħħ
qabel id-dħul fis-seħħ tal-Ordni tal-2022 li jemenda l-Ordni dwar l-
Iżolament Personali ta’ Persuni li għandhom Dijanjosi.

Jissostitwixxi l-
artikolu 2 tal-
ordni principali.

2. L-artikolu 2 tal-ordni prinċipali għandu jiġi sostitwit bl-
artikolu ġdid li ġej: 

2. Is-Suprintendent tas-Saħħa Pubblika b’dan
tordna li kwalunkwe persuna li tiġi dijanjostikata li
qiegħda ssofri mill-marda infettiva COVID-19 għandha,
minnufih malli tirċievi ordni bil-fomm jew bil-miktub,
skont kif ikun il-każ, mis-Suprintendent tas-Saħħa
Pubblika, tiżola lilha nfisha għal perjodu ta’ mill-inqas
minn sebat (7) ijiem kwarantina:

Iżda l-perjodu ta’ kwarantina għandu jintemm
fis-seba’ (7) jum ta’ kwarantina, jekk fis-seba’ (7) jum ta’
kwarantina, il-persuna hekk iżolata, tagħmel test tal-
COVID-19 li jrriżulta f’riżultat negattiv tat-test:

Iżda wkoll, il-perjodu ta’ kwarantina għandu
jintemm fl-għaxar (10) jum ta’ kwarantina, jekk il-
persuna hekk iżolata, fis-seba’ (7) jum tal-kwarantina,
tagħmel test tal-COVID-19 li jrriżulta f’riżultat pożittiv
tat-test.".

